
Potoprens, 9 jen 2019

Nou Pap Domi salye kouraj tout ayisyen fanm kou gason, jén tankou granmoun, nan tout sekte nan 4
kwen peyi a ki te reponn apel pou patisipe nan gwo leve kanpe istorik jounen 9 jen 2019 la; pou
mande Pwoseé Petrocaribe a, demisyon Jovenel Moise ki dwe pote tet li bay lajistis epi arestasyon tout
moun Ki te patisipe nan gagote lajan Petrocaribe a.

Patisipasyon masif nan mobilizasyon jeneral sa a pwouve aklé krim finansye sa a fe ayisyen mal anpil
e pep la swaf jistis. Sa montre tou, popilasyon an detémine pou kou sa a pa pase epi pou Ayiti repati
sou yon lot baz, yon l6t pwojé. Pou nou menm, se yon jounen mobilizasyon Ki reyisi e mobilizasyon
yo p ap kanpe toutotan nou jwenn sa n ap ekzije yo.

Nou Pap Domi koube I byen ba devan tout moun ki viktim yo, nou kondane zak sasinay ki fét sou
popilasyon an nan Potoprens ak nan diferan zon nan peyi a paske pouvwa a itilize represyon devan
yon mouvman pasifik k ap mande jistis pou peyi a. Nou kondane konpotman pouvwa a ki kraze
manifestasyon an nan diferan pwen ak kout zam epi gaz lakrimojen, epi ki anpeche nou rive sou Plas
Konstisyon an. Yon lot fwa anko, Jovenel Moise ak pouvwa li a pran chemen vyolans anfas yon
popilasyon pasifik k ap defann dwa li. Yon Iot kote, nou salye chak polisye ki te gen yon konpotman
egzanplé nan fason yo te akonpaye popilasyon an sou pakou a.

N ap raple tout moun batay popilasyon an se yon batay kont koripsyon ak enpinite jeneralize a. Jodi a
nou rive nan moman pou nou kase ak tout move pratik k ap detwi lavi nou. Nou nan yon moman kote
nou vle yon chanjman radikal pou nou drese peyi a yon fason pou chak moun kapab viv tankou moun.

Nou Pap Domi p ap tolere okenn tranzisyon wete ko w banm met ko m, nou vle yon solisyon kote se
ayisyen ki deside kisa ki pi bon pou Ayiti.

Flanbo mobilizasyon an p ap kanpe. Nou Pap Domi ap rete doubout nan kan popilasyon an k ap reziste
malgre tout pwovokasyon ak menas.

Nou Pap Domi mande popilasyon an pou kontinye mobilize. Se mobilizasyon nou ki ba nou rapo yo,
se mobilizasyon nou k ap ba nou depa Jovenel pou lajistis fe travay li. Se mobilizasyon nou k ap ba
nou pwose Petrocaribe pou jije tout petwo dilapidaté yo.

Demisyon, Pwose, Prizon, Restitisyon.

